ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն

	20․05.2024թ.

	
	N  01/9-1/10102-2024

	Նախագծով առաջարկվում է ՀՀ 2024թ. պետական բյուջեով նախատեսված 1157 ծրագրի «12006. Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառման գծով նախատեսված գումարից 39.3 մլն դրամը վերաբաշխել և ուղղել 1212 ծրագրի «12025. Մարզերում առաջնահերթ լուծում պահանջող հիմնախնդիրների լուծում» միջոցառմանը՝ ՀՀ Սյունիքի մարզի բնակչության ազդարարման համակարգի արդիականացման համար, որի վերաբերյալ առկա են ստորև ներկայացված դիտարկումները.
1. Նախագծի հիմնավորման համաձայն վերը նշված աշխատանքներն իրականացնող կազմակերպության հետ կնքվելիք պայմանագրում ներառվելու է նաև համակարգի մեկ տարվա երաշխիքային տեխնիկական սպասարկման պահանջը, սակայն ներկայացված չէ տեղեկատվություն՝ թե հետագա տարիներին ում միջոցների հաշվին պետք է իրականացվի ազդարարման համակարգի տեխնիկական սպասարկումը (համապատասխան համայնքների բյուջեների, թե պետական բյուջեի միջոցների հաշվին)։
Ուստի, ՀՀ պետական բյուջեն ֆինանսավորման աղբյուր դիտարկելու պարագայում, առաջարկում ենք Նախագծին կից ներկայացնել ՀՀ պետական բյուջեների վրա հնարավոր ազդեցության գնահատականները (չնայած հիմնավորման համաձայն Նախագծի ընդունումը ՀՀ 2024թ. պետական բյուջեի  ծախսերի փոփոխությունների չի հանգեցնում)։
2. Նախագծի հիմնավորման մեջ նշված է, որ 1157 ծրագրի 12006 միջոցառման մասով նվազեցման արդյունքում չեն խաթարվի նշված միջոցառումների գծով ի սկզբանե նախատեսված աշխատանքները և հետագայում ՀՀ պետական բյուջեի հաշվին ֆինանսական միջոցների վերականգնման անհրաժեշտություն չի առաջանա։ 
Այս կապակցությամբ առաջարկում ենք գնահատել նշված միջոցառման գծով առաջարկվող միջոցների նվազեցման ազդեցությունը վերջինիս 2024թ-ին ամբողջ ծավալով իրականացման վրա, ինչպես նաև պարզաբանել՝ թե ինչ ազդեցություն կունենա առաջարկվող նվազեցումը 2025-2027թթ. ՄԺԾԾ գործընթացի շրջանակներում նշված միջոցառման գծով 2025թ. համար ներկայացված հայտի վրա (ներկայացվել է 235.1 մլն դրամի հայտ)։
3. Առաջարկում ենք Նախագծի N 3 և N 4 հավելվածներում ներկայացնել վերաբաշխվող գումարի բացվածքն ըստ ուղղությունների։

	











1․ Ընդունվել է : Ծրագրի ավարտից հետո նոր ձեռքբերված և տեղադրված   սարքավորումները, որպես իրենց լիազորությունների իրականացման համար անհրաժեշտ գույք, հանձնվելու են համայքներին, քանի որ «Տեղական ինքնակառավարման մասին» ՀՀ օրենքի 41-րդ հոդվածի համաձայն, որպես սեփական լիազորություն, համայնքի բնակչության ազդարարումը  իրականացնում է համանքի ղեկավարը: Նշված լիազորությունները սահմանված են  նաև «Քաղաքացիական պաշտպանության  մասին» ՀՀ օրենքի 14-րդ և «Արտակարգ իրավիճակներում բնակչության պաշտպանության  մասին» ՀՀ օրենքի 16-րդ հոդվածներով:
Մրցույթի արդյունքում ընտրված կազմակերպության հետ կնքվող պայմանագրով նախատեսվելու է համակարգի  մեկ տարվա երաշխիքային սպասարկման պայման: Համակարգի հետագա շահագործման և սպասարկման ծախսերը իրականացվելու են համայնքների միջոցներով:

2․ Ընդունվել է:  2025-2027թթ. ՄԺԾԾ գործընթացի շրջանակներում նշված միջոցառման գծով 2025թ. համար ներկայացված հայտի վրա փոփոխություններ չի հանգեցնի։
 












     3․ Ընդունվել է, կատարվել է համապատասխան փոփոխությունը։




